
■ (cp) Chasper Stupan (60) ho
fat in quels 17 ans ch’el es sto di-
rectur da «Radio e Televisiun
Rumantscha» our dad ün radio
«local» fich pitschen chi emet-
taiva be pochs minuts al di, ün
radio cun program plain chi’d es
grazcha satellit perfin preschaint
in tuot l’Europa. El ho fat our
dad üna televisiun chi emettaiva
in intervalls da duos mais üna
televisiun moderna chi rapporta
mincha di in maniera actuela da
tuot nossas regiuns rumaun-
tschas. Quicò sun be duos
exaimpels per ils differents me-

rits da Chasper Stupan chi vo
l’eivna chi vain in pensiun. 

El es giast ils 27-8-2001 talla Buna-

■ L’AURA DAD OZ

Puspè aura chauda da stad

■ (lq) Ils dis dal luf che sa tegn
si en la regiun da la Bregaglia
als cunfins tar l’Italia paran
d’esser dumbrads. 47 nursas ha
el gia stgarpà. Anc trais e lura
vegn el sajettà. La surveglianza
da chatscha quinta ch’ì sa tractia
tar il luf d’in animal giuven, es-
send ch’el fa chatscha là nua ch’ì è
il pli simpel, numnadamain sin
las alps da nursas. Per quai motiv

na vegn la chatscha sin quai ani-
mal betg mo pretendida dals
purs, mabain era da pli u mains
l’entira populaziun da la Brega-
glia. Quai mument ch’il luf ha
stgarpà 50 animals da niz, vegn la
chatscha sin el organisada da l’in-
spectorat da chatscha ed exequida
da la surveglianza da chatscha. En
la Bregaglia vegn quella chatscha
dentant betg ad esser simpla.

Bregaglia: Il luf ha gia
stgarpà 47 nursas

Avant 23 onns è il davos luf vegnì sajettà el Grischun. LQ

(lq) Ils magisters secundars dal
chantun Grischun crititge-
schan l’engaschi da scolastAs
nunqualifitgads per ils pen-
sums da la scola secundara. I
saja problematic d’occupar las
plazzas vacantas mo per cun-
tentar las statisticas. Blers ma-
gisters engaschads en la scola
secundara na sajan betg sco-

lads sufficientamain. Ils magi-
sters secundars dal Grischun
ch’èn organisads en in’uniun,
pretendan urgentamain dal
chantun mesiras concretas per
meglierar la situaziun. L’uniun
è inquietada davart l’avegnir
da la qualitad da scolaziun en
il stgalim superiur dal Gri-
schun.

In quart dal viadi enturn il mund è absolvì

Quest tavlegià sut il pa-
lantschieu sura. Quel

n’hai jau anc mai vesì. Jau
abitesch gia dis, emnas e
mais en questa abitaziun.
Ma ch’il tavlegià ha sut il
palantschieu sura anc qua-
ders, ves’jau oz per l’em-
prima giada. Insaco fan els
vid, quests quaders. Igl è
fitg ruassaivel en l’abita-
ziun. Tuts èn davent. La
pitschna ha cumenzà ier la
scoletta. Il mesaun va uss
en l’emprima. Sulet tar la
gronda èsi normal ch’ella è
davent.

Tge ruassaivladad. Cu-
rius. E quels quaders

en il tavlegià? Remartgabel.
Cler, jau hai adina guardà
giun plaun. Là nua ch’ils
pitschens malegian, zam-
bregian e bajegian cun le-
gos. Trasora in schuschuri,
vi e nà, termagliar, far ur-
den e dischurden. Came-
rats ed amias. Ed uss ils ta-
vlegiads vids.

Ditg hai jau spitgà sin
quest mument. «Cura

ch’els van lura tuts a scola,
lura…» Uschia han bleras
construcziuns cumenzà. Ed
jau hai adina savì ch’igl è
in’illusiun da pensar ch’i
cumenza lura la libertad

absoluta. Ma jau sun m’al-
legrada sin intginas uras li-
bras senza stuair organisar
insatgi che guarda d’uf-
fants. E la pitschna era ma-
dira dad ir ord chasa. Ella
aveva che sumegliava lung,
sch’ils fragliuns eran da-
vent.

Tuttina hai jau chatschà
ier in fazielet en satg,

cura ch’jau sun ida dad
esch ora per ir cun mia
pitschna en scoletta. In fa-
zielet per mai. «Forsa hai
jau lura che siglia las lar-
mas, sche jau vesel co ella
sesa là sin sia sutga pitsch-
na», hai jau pensà. Betg
perquai ch’jau fiss trista. U
forsa era in zichel per quai.
Ma plitost pervi da quest
curius sentiment.

Cura che la gronda ha
cumenzà la scoletta

hai jau gì l’emprima giada
quest sentiment. Tuttenina
eri da quai bletsch orasum
mes egls. «Battas?» ma sun
jau dumandada. E dad in
mument sin l’auter hai jau
chapì las mammas che bra-
gian, sch’ils figls u las fi-
glias maridan en baselgia. I
n’è betg tristezza. Forsa in
zichel. Igl è era insatge au-
ter. Ma tge lura precis?

Il tavlegià ma respunda
cun silenzi.

Commuventada. Èsi
gliez? Gea, pli u main.

Forsa èsi era in stel luschez-
za sin il figl u la figlia. E
sin sasez. Ed insaco in lev-
giament ch’in tschancun
strada è puspè fatg. Final-
main èsi uschè lunsch.
Quai fiss ì bain. Quai avess
ins dumagnà. Fin qua ès
arrivada. Igl è stà stuffi. Igl
è stà bel. Igl è stà legher.
Igl è stà da bragir. Igl è stà.
Passà. Vargà. Ed jau hai
dumagnà.

Il tavlegià na ma gratule-
scha betg. El è nivs ed ha

forsa vesì gia pliras mam-
mas.

Prest turnan ils uffants da
scola e scoletta. Igl è da

ludar els. Da dir a la pitsch-
na quant gronda ch’ella è,
ch’ella vegn gia persula a
chasa. Da dir al mesaun
ch’el è fitg perdert e diligent
ch’el vegn gia da scriver
uschè bain il dad «1».

Trais differents uraris
novs pendan vid la

stgaffa-frestgera ora en cu-
schina. I na resta betg bler
temp da contemplar il ta-
vlegià cun ses quaders. Ina
autra giada forsa puspè.
Avanti ragazzi. U plitost,
enavant mias mammas! In
nov tschancun da la vita
cumenza.

■ IN BATTERDEGL

Smaledet ruassaivel

Chasper Stupan vo in pensiun

Marktzulage für weitere
400 Berufsleute?

Eishalle Grüsch
droht Konkurs

SO e BT pon ins retrair al kiosk

Oz

42 fan l’emprim
emprendissadi
sco sportists

(lq) La scolaziun professiunala
en Svizra sa festivar ina premiera:
42 umens giuvens entschaivan
quels dis cun l’emprendissadi da
quatter onns sco sportists profes-
siunals. Manaschis d’emprendis-
sadi èn cunzunt clubs da ballape
e da hockey sin glatsch sco per
exempel ils clubs da ballape Tu-
ritg e Son Gagl u il clubs da
hockey Zug e Friburg. L’empren-
dissadi sco sportist era vegnì ini-
zià da l’anteriur cusseglier federal
Adolf Ogi.

Chasper Stupan 
es stat dürant 17 ans 
directur da Radio 
e Televisiun Rumantscha. MAD

